
Mësimi 4  
Moisiu Shërbëtori i Perëndisë 
 

Qëllimi 
Studjoni Eksodi 4 dhe shikoni se Moisiu dha justifikime, por Perëndia nuk i pranoi ato. 

Perëndia na ka dhënë një punë për të bërë dhe duhet t’a bëjmë – nuk ka asnjë justifikim. 

Mësoni se Perëndia i jep Moisiut njerëzit dhe mjetet që i nevojiten për të bërë punën, 

përfshirë aftësinë për të bërë mrekulli. 

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Moisiu Shërbëtori i Perëndisë – një për mësuesen 

● Aktivitetet Moisiu Shërbëtori i Perëndisë – një për nxënës 

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 

Printoni nga Faqja e Internetit:  

● Gjarpërinjtë Prej Letre – printoni në letër të gjelbërt ose të fortë (1 fletë për 

çdo 3 nxënës) 

● Gërshërë – për mësuesen që të presë gjarpërinjtë përpara orës mësimore. 

● Vinovil – për të gjithë 

● Ngjitëse – për të gjithë 

● Sy Plastikë Lëvizës (ose Marker i Zi për të Vizatuar Sytë) – 2 për nxënës 

● Shkop të Përzjerjes, Pipa ose Shkopa të Popsicle – 2 për nxënës 

● Këngët për Moisiun – një për dy nxënës nga mësimi 1 

● Snack: Pretzel në Formë Shkopi ose Shkopa Prej Djathi (në formë gjarpri) – për të 

gjithë 

● Kartopiceta për të gjithë 

Këshilla për Mësuesen 

★ Shihni mësimin 1 për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën duke përdor stikera. Pasi nxënësit të jenë ulur, thoni: 

 

Çfarë studjuam javën e kaluar? Moisiu pa një shkurre në flakë nga e cila i foli 

Perëndia dhe i tha të ndihmonte izraelitët.  

 

Sot do të vazhdojmë të shikojmë Moisiun dhe bisedën e tij me Perëndinë dhe 

se si Perëndia vërteton se do të jetë me Moisiun. Perëndia dëshironte që 

Moisiu të shkonte tek Faraoni dhe izraelitët dhe t’u thoshte atyre se Perëndia 

do t’i largonte izraelitët nga Egjipti. Edhe pse Moisiu dha shumë justifikime, 

Perëndia i tha të shkonte. Perëndia gjithashtu i dha Moisiut veglat dhe njerëzit 

që i nevojiteshin për të bërë detyrën. Perëndia do të na ndihmojë ne gjithashtu 

kur kemi nevojë të bëjmë punën e Tij në tokë.  

 

A jeni përpjekur ndonjëherë të bëni diçka ose patë dikë tjetër duke u 

përpjekur të bëjë diçka pa mjetin e duhur? A ishte e vështirë për t’u bërë? 

Lejoni që nxënësit të përgjigjen.  

 

Thoni: Disa herë njerëzve u shpohet goma e makinës 

dhe nuk kanë mjetet e duhura për t’a zëvendësuar. 

Mund t’ju duhet një palë gërshërë për të prerë dhe 

hapur një paketë, por nuk e keni kështu që përdorni 

një thikë dhe prisni atë që ishte brenda. Ndoshta ju 

duhet të përzjeni diçka por keni vetëm një pirun. 

Mjetet janë të rëndësishme. Do të shohim se Perëndia 

u sigurua se Moisiu kishte mjetet e duhura për të bërë 

punën që nevojitej. Perëndia do të na japë mjetet e 

duhura që na nevojiten për të jetuar jetën tonë në 

tokë si kristianë nëse e ndjekim Atë. 

 

Tani le të këndojmë një këngë për të filluar! Jepuni Këngët Për Moisiun, një për dy 

nxënës dhe një për veten tuaj. Zgjidhni Do Të Dëgjojmë e Do Të Bindemi dhe Tund 

e Përkund Moisiun për të ndihmuar që nxënësit t’i mbajnë mend.  

2) Koha e Mësimit – Justifikimet e Moisiut           15-20 minuta  
 

Jepini një Bibël secilit nxënës që ka nevojë për një. Kini 

gati ndihmën vizive. 

 

Kërkojuni nxënësve të marrin Biblat e tyre dhe të shkojnë 

tek Eksodi 4.  

 

Lexoni Eksodi 4:1-17. Ose kërkoni që dikush t’a lexojë 

atë ose lexojeni vetë. Tregojuni ndihmën vizive. 

 

Moisiu u përpoq mjaft t’i thoshte Perëndisë se nuk ishte personi i duhur për 

këtë punë! Perëndia vazhdoi t’a siguronte Moisiun se ai ishte personi i duhur!  

 

Lexoni Eksodi 3:11-12 

 

Pyesni sa më poshtë: 

Si u përpoq Moisiu t’a bindte Perëndinë se nuk ishte personi i duhur për punën 

në Kapitullin 3:11 nga java e kaluar? Kush jam unë që të shkoj tek Faraoni? 

Cila ishte përgjigja e Perëndisë në vargun 12? Do të jem me ty. 

 

Çfarë do të thotë kjo për ju dhe unë? Perëndia do të jetë me ne nëse bëjmë atë 

që Ai kërkon. 

 

Si u përpoq Moisiu të bindte Perëndinë se nuk ishte gati në Kapitullin 4:1? 

Po nëse nuk më besojnë ose nuk më dëgjojnë? 

Cila ishte përgjigja e Perëndisë në vargun 12? I dha Moisiut aftësinë që të bëjë 

mrekulli.  

 

Perëndia i dha Moisiut tre mrekulli që mund të bënte: 

1. Shndërrimi i një bastuni në gjarpër dhe përsëri në bastun. 

2. Shndërrimi i dorës së tij në lebrozë dhe përsëri në gjendjen e mëparshme. 

3. Shndërrimi i ujit në Lumin Nil në gjak kur u hodh në tokë. 

 

Çfarë ndodhi me bastunin? U shndërrua në gjarpër kur Moisiu e hodhi dhe u 

shndërrua përsëri në bastun kur e morri. 

Çfarë ndodhi me dorën e Moisiut? U shndërrua në lebrozë – një sëmundje e 

dukshme e lëkurës që mund të shkaktonte vdekje – dhe pastaj u kthye përsëri në 

gjendjen normale. 

 

Çfarë kemi sot për t’u treguar njerëzve rreth Perëndisë dhe Jezusit? Biblën. 

Bibla përmban të gjitha mrekullitë dhe ngjarjet e vërteta që vërtetojnë se 

Perëndia është Ai që thotë se është. Nuk kemi nevojë që të bëjmë një mrekulli 

vetë sepse Bibla është plot me mrekulli që ishin bërë tashmë që njerëzit, 

përfshirë ne, të mund të besojnë për t’u siguruar se Perëndia është UNË JAM. 

 

Cili ishte justifikimi i Moisiut në Kapitullin 4:10? Nuk jam njeri i gojës. Kjo do të 

thoshte se nuk fliste mirë, në mënyrë të qartë. 

Cila ishte përgjigja e Perëndisë? Unë do të jem me gojën tënde dhe do të të mësoj 

atë që duhet të thuash. 

Çfarë do të thotë kjo për ju dhe për mua? Perëndia do të jetë me ne dhe do të 

na udhëzojë duke na treguar atë që duhet të themi nga Bibla. Ne thjesht duhet 

të studjojmë Biblën dhe t’i lutemi Perëndisë për ndihmë që të na mësojë se 

çfarë t’u themi të tjerëve rreth Jezusit dhe Perëndisë! 

 

Çfarë tha Moisiu më në fund në 4:13? Të lutem dërgo dikë tjetër! 

Përgjigja e Perëndisë? Aaroni do të shkojë me dy dhe do të jetë zëdhënësi yt, por ti 

do të shkosh – nuk ka asnjë justifikim! 

Çfarë do të thotë kjo për ju dhe për mua? Perëndia është duke dërguar secilin 

prej jush për të dhënë lajmin e mirë rreth Perëndisë dhe Birit të Tij Jezus – nuk 

ka asnjë justifikim! Ai ndihmoi Moisiun dhe Ai do të ndihmojë secilin prej jush 

të jepni lajmin e mirë! Është e rëndësishme t’i lutemi Perëndisë dhe të shtojmë 

njohuritë tona duke studjuar Biblën dhe duke ardhur në Shkollën e të Dielës në 

mënyrë që të mund të mësojmë se si t’u japim të tjerëve lajmin e mirë – ashtu 

siç iu tha Moisiut gjithashtu! 

 

Lexoni Eksodi 4:20. 

 

Tani le të shkojmë tek Mateu 28:18-20 dhe t’a lexojmë atë. Çfarë është duke 

thënë Jezusi këtu? 

Ai do të jetë me ne dhe po na dërgon t’u predikojmë fjalën të gjithëve.  

 

Le të sigurohemi se jemi gati duke e ditur se Perëndia është me ne dhe se na 

jep mjetet që na nevojiten – Biblën e Tij dhe njerëz në jetën tonë për të na 

ndihmuar! Le të mos jemi si Moisiu duke u përpjekur të shmangim bërjen e 

vullnetit të Perëndisë. Le të kemi vetë-besim duke ditur se Perëndia ka besim 

tek ne dhe do të na japë atë që na nevojitet ndërsa rritemi, lutemi dhe 

studjojmë Fjalën e Tij për t’u treguar të tjerëve gjërat e mira rreth Jezusit. 

Edhe pse Moisiu u përpoq kaq shumë t’i thoshte Perëndisë se nuk ishte personi 

i duhur për atë punë, Perëndia vazhdoi t’a siguronte Moisiun se ishte personi i 

duhur. Perëndia kishte besim tek aftësitë e Moisiut sepse Perëndia është ai që 

ia dha ato pikësëpari. Moisiu nuk kishte nevojë të ishte një folës i shkëlqyer 

ose të kishte besim tek vetvetja; ai thjesht duhet të kishte besim tek Perëndia. 

Në të njëjtën mënyrë, Perëndia ka besim tek ju… Ai ka besim tek aftësitë, 

dhuntitë dhe qëllimin tuaj. Pse? Sepse Ai ju krijoi. Dhe Ai ju krijoi për qëllimet 

e Tij dhe e di se jeni gati për detyrën. Le të sigurohemi se përdorim aftësitë 

tona që na ka dhënë Perëndia për t’i shërbyer Atij me besim, duke e ditur se Ai 

ka besim tek ne dhe na jep atë që na nevojitet për të bërë punën. 

 

3) Aktivitetet Moisiu Shërbëtori i Perëndisë            15-25 minuta  

 

Jepini një fletë të aktivitetit secilit nxënës me krejona. 

Lexoni udhëzimet me zë të lartë dhe si klasë nxënësit së 

bashku të shkruajnë numrin e saktë për secilin vizatim 

sipas rradhës. Pastaj mund të ngjyrosin dhe të bëjnë 

vizatimet ndërsa diskutoni faktin se: Moisiu nuk 

kishte asnjë justifikim për të mos i shërbyer 

Perëndisë dhe as ne nuk kemi asnjë justifikim! 

Perëndia do të na japë gjithshka që na nevojitet!  

 

Pyetjet për të diskutuar ndërsa ngjyrosin: 

Cilat ishin justifikimet që dha Moisiu?  

Cila ishte përgjigja e Perëndisë?  

Çfarë ju bëri më shumë përshtypje lidhur me përgjigjet e Perëndisë? 

Si e tregoi Perëndia besimin e Tij tek Moisiu? Duke i kujtuar me butësi Moisiut se 

mund t’a bëntë atë; duke i dhënë mjetet për t’a bërë atë dhe duke mos hequr dorë nga 

Moisiu kur Moisiu dha justifikime.  

Si e tregon Perëndia besimin e Tij tek ju so? Shembuj: Nuk heq dorë nga ne; na jep 

Biblën në mënyrë që të mund të mësojmë; na jep aftësi për t’i përdorur për mbretërinë e 

Tij; na jep mjetet që na nevojiten për të bërë atë që Perëndia na kërkon; na kujton në 

Bibël si tek historia e Moisiut se Perëndia e di se mund të bëjmë gjërat që na ka kërkuar 

të bëjmë.  

 

A kemi ndonjë justifikim të vlefshëm për të mos ndjekur Perëndinë? Jo!  

 

Perëndia do të na japë mjetet që na nevojiten dhe do të na ndihmojë të gjejmë 

një mënyrë për të bërë atë që Perëndia dëshiron të bëjmë. Mund të jetë me 

ndihmën e dikujt – ashtu si Aaroni ndihmoi Moisiun; mund të jetë me vegla si 

përdorimi i kompjuterëve ose telefonave tanë ose i teknologjisë dhe mund të 

duhet kohë për të mësuar atë që nevojitet, por nuk kemi asnjë justifikim. 

Perëndia do të na japë atë që na nevojitet ashtu siç bëri për Moisiun.  

 

Përgjigjet: 6, 2, 3, 4, 1, 5 

 

A ka ndonjë pyetje? Përgjigjuni atyre që mundeni, nëse keni nevojë për ndihmë, dërgoni 

një email tek Sundayschoolbiblelessonsforkids@protonmail.com dhe thuajini nxënësit se 

do t’i përgjigjeni pyetjes së tyre herën tjetër që do të takoheni. 

 

Kur të kenë përfunduar, nxënësit të pastrojnë përpara sesa të kaloni tek aktiviteti tjetër. 

 

4) Opsional: Aktiviteti Gjarpëri Prej Letre           10-15 minuta  

 

Printojini gjarpërinjtë në letër të gjelbërt dhe pritini përpara 

orës mësimore. Ose nxënësit të ngjyrosin gjarprin nëse e 

printuat në letër të bardhë. Nëse do t’a ngjyrosin, kjo do të 

kërkojë më shumë kohë. 

 

Jepini një gjarpër: kokën, bishtin dhe trupin secilit nxënës 

bashkë me ngjitëse, vinovil dhe pipat ose shkopinjtë.  

 

Nxënësit të palosin trupin si një fizarmonikë; siç tregohet në 

fotografi. Pastaj jepuni vinovil dhe fëmijët të ngjisin një sy 

plastik lëvizës (ose të vizatojnë një sy) në kokë dhe të 

vizatojnë pjesën tjetër të fytyrës së gjarprit.  

 

Ngjisni kokën dhe bishtin tek trupi dhe lejoni që të thahet. 

Bashkoni shkopinjtë ose pipat ose shkopinjtë e Popsicle një në 

mailto:Sundayschoolbiblelessonsforkids@protonmail.com

pjesën e përparme të kokës dhe një në fund të trupit siç tregohet në fotografi me 

ngjitëse.  

 

Kjo është për të bërë një kukull dore të një gjarpri për të na kujtuar fuqinë e 

mrekullueshme që Perëndia i dha Moisiut për t’u treguar të tjerëve mesazhin e 

Perëndisë – sot nuk përdorim gjarpërinj. Ne kemi diçka edhe më të fuqishme 

dhe më të dobishme - BIBLËN! 

 

Nxënësit të pastrojnë përpara sesa të kaloni tek aktiviteti tjetër. 

 

5) Këngë Opsionale                  5 minuta  

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

6) Snack Opsional – Gjarpri               5 minuta 

 

Përgatitja 

Përpara orës mësimore merrni pretzel ose djathë të prerë në shirita të gjatë si një 

gjarpër. Mblidhni kartopiceta. 

Sigurohuni se ka aq sa secili nxënës të marrë disa copa. *Kontrolloni për alergji. 

 

Snack 

Jepini një snack secilit nxënës. Thuajuni:  

Çfarë ju kujton ky shkop i gjatë lidhur me historinë e sotme? Gjarprin/bastunin.  

 

Sot mësuam se Perëndia i dha Moisiut fuqinë për të shndërruar një bastun (që 

është një shkop për të ecur) në gjarpër në mënyrë që Faraoni të besonte 

Moisiun kur Moisiu i tha të lejonte që populli i Izraelit të largohej nga Egjipti. 

Sot nuk kemi fuqi speciale; kemi diçka edhe më të fuqishme – Biblën! Bibla na 

jep gjithshka që na nevojitet për t’u treguar të tjerëve rreth Jezusit dhe na 

thotë se si të jetojmë një jetë që i pëlqen Perëndisë dhe Jezusit! Le të hamë 

snack tona si gjarpër dhe të mbajmë mend se çfarë mund të bëjë Perëndia për 

ne! Jepuni një kartopicetë që fëmijët të pastrojnë duart. Diskutoni pyetjet ndërsa hanë! 

 

Cila ishte pjesa juaj e preferuar e tregimit sot? 

Si mund t’a dimë se çfarë dëshiron Perëndia që të bëjmë sot? Të lexojmë Biblën. 

A do të jetë Perëndia me ne sot ashtu siç tha se do të ishte me Moisiun? Po! 

Ndonjë pyetje rreth asaj që mësuam sot? Lejoni që nxënësit të përgjigjen. 

 

7) Lutja e Mbylljes       

 

**Përpara lutjes, sigurohuni se aktivitetet janë pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Na jepni kurajon dhe aftësinë t’u tregojmë të tjerëve për 

mesazhin Tuaj dhe t’u themi të gjithëve sesa i mrekullueshëm jeni. Na 

ndihmoni të mbështetemi tek Ju Perëndi dhe të mbajmë mend të lutemi dhe të 

studjojmë Fjalën Tuaj në mënyrë që të rritemi duke ditur atë që doni për ne. 

Na ndihmoni të mbajmë mend se kur përballemi me kohëra të vështira ashtu si 

Moisiu mund t’ju besojmë Juve Perëndi që të na thërrisni, të na drejtoni dhe të 

jeni me ne. Ju falënderojmë që ecni me ne në jetën tonë dhe dëshironi të na 

ndihmoni. Që na jepni mjetet që na nevojiten dhe që keni besim tek ne. 

 

Lutemi pёr ata qё nuk mundёn tё vinin nё adhurim sot pёr shkak tё sёmundjes 

ose dobёsisё, ndihmojini tё pёrmirёsohen nё mёnyrё qё tё mund tё kthehen 

shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

8) Gjëra për të Kujtuar     

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 


